КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Торйöн вузасян рынок планируйтöм, выль ног планируйтöм да стрöитöм вылö, зданиеяс, стрöйбаяс, сооружениеяс да на пытшкын жыръяс выль ног стрöитöм да модернизируйтöм вылö медшöр корöмъяс урчитöм йылысь да сэтшöм корöмъяс урчитöм йылысь, мыйлы  вузасян местаыс мед лöсяліс Коми Республика мутасын торйöн вузасян рыноклы» Коми Республикаса Правительстволöн 2007 во октябр 2
6 лунся 253 №-а шуöмö вежсьöм пыртöм йылысь
«Коми Республика мутасын торйöн вузасян рынокъяс лöсьöдöмкöд йитчöм йитöдъяс ладмöдöм кузя öткымын юалöм йылысь» Коми Республикаса Оланпас олöмö пöртöм могысь Коми Республикаса Правительство шуис:
1. Пыртны «Торйöн вузасян рынок планируйтöм, выль ног планируйтöм да стрöитöм вылö, зданиеяс, стрöйбаяс, сооружениеяс да на пытшкын жыръяс выль ног стрöитöм да модернизируйтöм вылö медшöр корöмъяс урчитöм йылысь да сэтшöм корöмъяс урчитöм йылысь, мыйяслы вузасян местаыс мед лöсяліс Коми Республика мутасын торйöн вузасян рыноклы» Коми Республикаса Правительстволöн 2007 во октябр 26 лунся 253 №-а шуöмö татшöм вежсьöм:
Торйöн вузасян рынок планируйтöм, выль ног планируйтöм да стрöитöм вылö, зданиеяс, стрöйбаяс, сооружениеяс да на пытшкын жыръяс выль ног стрöитöм да модернизируйтöм вылö медшöр корöмъясын да сэтшöм корöмъясын, мыйяслы вузасян местаыс мед лöсяліс Коми Республика мутасын торйöн вузасян рыноклы, 2 пунктса 4 подпункт, мый вынсьöдöма шуöмöн (содтöд),  гижны тадзи:
 «4) рынокын паськöдчöм зданиеяслöн, стрöйбаяслöн, сооружениеяслöн да на пытшкын жыръяслöн характеристика:

а) жыръяслöн могъяс серти:

вузасян жыръяс: ньöбасьысьяслы содтöд услугаяс сетöм могысь вузасян залъяс да жыръяс, сы лыдын общественнöй питание предприятиеяслы жыръяс;

служебнöй да бытöвöй жыръяс: административнöй жыръяс, охраналöн жыр; уджалысьяслы гардеробнöйяс; уджалысьяслы асмогасянінъяс да душевöйяс;

вузöс примитöм, видзöм да сійöс вузавны дасьтöм вылö жыръяс: склад жыръяс; кöдздöдан камераяс; ветеринарно-санитарнöй экспертиза лаборатория;

подсобнöй жыръяс: вузасян да весöвöй инвентар видзöм да обработайтöм вылö жыръяс; обменнöй фонд контейнеръяс, тара, упакуйтан материалъяс, торъя паськöм, идрасян инвентар да мыськасян средствояс видзöм вылö жыръяс; мыськасянін; сёян-юан колясъяс кöдзöдан камера;

б) рынок мутасын зданиеяс, стрöйбаяс, сооружениеяс техническöя могмöдöм серти – инженернöй коммуникацияяс дорö йитöм.».

2. Тайö шуöмыс вынсялö сійöс официальнöя йöзöдан лунсянь дас лун бöрын.

 Коми Республикаса Юралысь                                                             В.Торлопов

Сыктывкар

2008 вося апрель 22 лун

